
YBIZNES INKUBATOR 
ORQALI KICHIK BIZNES VA 

XUSUSIY TADBIRKORLIK 
SUBYEKTLARINI 

SHAKLLANTIRISHDA “YASHIL 
LOGISTIKA” TAMOYILLARIDAN 

FOYDALANISH
Narzullayev Shodiyor Eshpulatovich

TDIU, “Biznes boshqaruvi va logistika” kafedrasi assistenti

Annotatsiya: ushbu maqola O‘zbekiston Respublikasida logistika masalalarini hal etish, atrof-muhitga bo‘ladigan zararli 
omillar ta’sirini kamaytirishda yashil logistika mezonlarini ishlab chiqish va rivojlantirishning iqtisodiy yondashuvlari keltiril-
gan. Xususan, tadbirkorlar va ishlab chiqaruvchilar biznes inkubatorlarining imkoniyatlaridan samarali foydalanish yo‘llari, 
yangi transport yo‘laklarini yaratish, yuklarni mul’timodal tashishni tashkil etishning iqtisodiy afzalliklari yoritilgan.

Kalit so‘zlar: yuk, tashish, logistika, xalqaro, xarid, buyurtma, transport, davlat, yetkazish, eksport, import, mahsulot, 
ekologiya, zararni minimallashtirish.
Аннотация:	в	данной	статье	представлены	экономические	подходы	к	решению	вопросов	логистики	в	Республике	
Узбекистан,	разработка	и	разработка	критериев	зеленой	логистики	для	снижения	воздействия	вредных	факторов	
на	окружающую	среду.	В	частности,	выделены	пути	эффективного	использования	возможностей	бизнес-инкуба-
торов	предпринимателями	и	производителями,	создание	новых	транспортных	коридоров,	экономические	преи-
мущества	организации	мультимодальных	перевозок	грузов.

Ключевые	слова:	Груз,	перевозка,	логистика,	международная,	закупка,	заказ,	перевозка,	государство,	доставка,	
экспорт,	импорт,	продукт,	экология,	минимизация	ущерба.
Abstract: this article presents the economic approaches to solving logistics issues in the Republic of Uzbekistan, devel-
oping and developing green logistics criteria to reduce the impact of harmful factors on the environment. In particular, 
the	ways	of	effective	use	of	opportunities	of	business	incubators	by	entrepreneurs	and	manufacturers,	creation	of	new	
transport corridors, economic advantages of organizing multimodal transport of goods are highlighted.

Key words: cargo, transportation, logistics, international, purchase, order, transportation, state, delivery, export, import, 
product, ecology, damage minimization.

K I R I S H
Ko‘p jihatdan, mamlakatlarning eksport rivojini asosan transport-logistika xizmatlarisiz tasavvur etish qiyin. 

Yurtimizda xorijiy davlatlar bilan muntazam olib borilayotgan hamkorlik munosabatlarining eng avvalida ham 
eksportga urg‘u berilyaptiki, natijada O‘zbekiston qisqa vaqt ichida tashqi bozorga xom ashyo yetkazib beru-
vchidan, tayyor mahsulot eksport qiluvchi mamlakatga aylanmoqda. 

Logistika masalalarini hal etish, yangi transport yo‘laklarini yaratish bunga keng yo‘l ochadi. Bu borada 
vazifalar ham belgilangan. Xususan, davlatimiz rahbari Sh. Mirziyoyev, o‘tgan 2022-yil 20-dekabrdagi Oliy Ma-
jlisga va O‘zbekiston xalqiga Murojaatnomasida 2023-yilda tayyor mahsulotlar eksportini qo‘shimcha 4 milliard 
dollarga oshirish asosiy maqsadlarimizdan biri ekanini ta’kidladi [1]. Joriy yilda Prezident farmoni bilan qabul 
qilingan Davlat dasturida esa 2026-yilga qadar mamlakatimiz eksport hajmini 30 milliard dollarga yetkazishdek 
katta maqsadlar qo‘yilgan [2].

Buning uchun logistika xizmatlarini nafaqat rivojlantirish, balki zamon talabiga moslashtirib borish ham 
taqazo etiladi. Ya’ni yuqorida ta’kidlanganidek, odamlarda tezkor, ekologik va arzon mahsulot hamda xizmat-
larga ehtiyoj oshib bormoqda. Logistika masalalari ham bundan mustasno emas. Tadbirkor va ishlab chiqaru-
vchilar esa ana shu talabga moslashmoqda. 

bormoqda. 

Xo‘sh, bugungi kunda odamlar intilayotgan “Yashil” logistika o‘zi nima va uni qo‘llashning eng maqbul 
amaliyotlari nimalarda ko‘zga tashlanadi? Manbalarga ko‘ra, “Yashil” logistika ijtimoiy rivojlanishning ekologik 
va ijtimoiy omillarini hisobga olgan holda tovarlarni barqaror ravishda ishlab chiqarish va tarqatishni anglatadi. 
U logistika faoliyatining atrof-muhitga ta’sirini o‘lchash va minimallashtirishga qaratilgan barcha harakatlarni 
tavsiflaydi	[3]. 

Sodda qilib aytganda esa, “Yashil” logistika – bu logistika jarayonlarini raqamlashtirish orqali iste’molchi-
larga mahsulotlarni eng minimal xarajatlar evaziga, kelishilgan muddatda yetkazib berish hamda bu bosqichda 
atrof-muhitga bo‘ladigan zararli ta’sirni kamaytirish mezonidir. Ya’ni bu yerda buyurtmani ham tez, ham arzon, 
ham ekologiyaga zarar keltirmagan holda yetkazib berish nazarda tutiladi. U chiqindilarni boshqarish, utili-
zatsiya qilish, qadoqlash, qayta ishlash, energiya iste’molini kamaytirish va hokazolar bilan shug‘ullanadigan 
ta’minot zanjirini o‘z ichiga oladi. Bularning bariga logistika xizmatlarini zamonaviylashtirish va raqamlashtirish 
evaziga erishish mumkin. 

Bunda logistika operatsiyalarining bari raqamlashtirish hisobiga osonlik bilan amalga oshiriladi. Raqam-
lashtirish, o‘z-o‘zidan qog‘oz ko‘rinishidagi xizmatlardan butkul voz kechish va buning natijasida, vaqt, ortiqcha 
xarajatlarni tejashga olib keladi [4].	Qarabsizki,	energiya	sarfi	ham	kamayib,	chiqindilar	chiqishi	sezilarli	qisqa-
radi. To‘g‘ri tanlangan texnologiya va ta’minot zanjiri iste’molchi talablariga yechim bo‘lish barobarida, yetkazib 
berish va brend imijini oshirish xarajatlarini ham kamaytirishi mumkin. 

“Yashil” logistika 1980-yillarning o‘rtalarida paydo bo‘lgani haqida ma’lumotlar bor. U ish paytida atrof-muhit-
ga yetkazilgan zararni minimallashtirish uchun ilg‘or texnologiyalar va uskunalardan foydalanadigan logistika 
tizimi va yondashuvlari ko‘rinishida yuzaga kelgan. 

Tasavvur qiling, tadbirkor qaysidir viloyatda qishloq xo‘jaligi mahsulotini yetishtirish bilan shug‘ullanadi. 
Xaridorlari shaharlardagi bozorlar, supermarketlar, qishloq xo‘jaligi mahsulotlarini qayta ishlash korxonalari yoki 
xorij maydoni bo‘lishi mumkin. Toza mahsulot oxirgi xaridorga yetib borguniga qadar bir necha kungina vaqt 
bo‘ladi. 

Shu vaqt ichida hosilni yig‘ib olish, qadoqlash, transport vositasiga yuklab, xaridorga yetkazish kerak. 
Mahsulot sifatli qadoqlansa-yu, logistika tizimi yaxshi yo‘lga qo‘yilmagan yoki transportda saqlash uchun zarur 
sharoitlar bo‘lmasa, xaridor o‘zi kutgan mahsulotni ololmaydi. Mahsulotning sifati buzilishidan ishlab chiqaru-
vchi ham katta ziyon ko‘radi. Yaroqsiz mahsulotlar esa chiqindiga aylanib, tabiatga zarar yetkazadi. Bularning 
bari o‘zaro bog‘liq va shunday holatlarning oldini olish uchun ham “Yashil” logistikani rivojlantirish zarur.

Hozir aksariyat davlatlarning talabi ham shu – “Yashil” logistikani rivojlantirishdan iborat. Tizimni raqam-
lashtirish yo‘li milliy “Yashil” logistikamizni rivojlantirishda ham mos keladi. Qolaversa, mamlakatimizda barcha 
sohalarda jadal raqamlashtirish jarayonlari ketayotgan hozirgi sharoitda bu zaruriy ehtiyoj hamdir. 

A D A B I Y O T L A R  T A H L I L I
Yashil logistika sohasini rivojlantirishda nazariy, uslubiy-amaliy, ekologik tizimni minimallashtirish uchun 

ijtimoiy-iqtisodiy jarayon barqarorligini ta’minlaydigan hamda yuk tashish tizimi masalalarini integratsiyalash va 
mintaqalararo aloqalarni rivojlanishiga hissa qo‘shgan quyidagi xorijiy va mahalliy olimlarning ishlarida tadqiq 
qilingan: Xorijiy olimlardan, K. Aleksandrova, T. Alesinskaya, A. Albekova, B. Anikin, S. Bryukina, O. Belova, 
A. Brom, V. Vershina, M. Guriyeva, T. Zaxarova, G. Karpova, O. Malikova, A. Salovyanov, M. Zalmanova hamda 
mahalliy olimlardan, Q. Dadaboyev, F. Xujayev, A. Kucharov va boshqalarning ilmiy tadqiqotlarida keng yoritilgan.

M U A M M O N I N G  B A Y O N I  V A  U N I  Y E C H I S H  U S U L I
Logistika tizimiga mamlakat iqtisodiyotining qon tomiri, deya ta’rif berilishi bejiz emas. Boisi, samarador 

logistika ichki bozorda tayyor mahsulot va xom ashyo harakatini optimallashtirish orqali tovar va xizmatlarning 
xaridorlar uchun qulay sharoit va arzon narxlarda yetkazib berilishini ta’minlaydi, bozordagi raqobatni rag‘bat-
lantiradi. Tashqi bozorda esa mamlakatning iqtisodiy raqobatbardoshligini oshiradi va jahon iqtisodiyotiga inte-
gratsiya jarayonini tezlashtiradi.

O‘zbekiston	geografik	 joylashuvi	 jihatidan	O‘rta	Osiyoning	markazidagi	 davlatlardan	biri.	Demak,	 bizda	
boshqa	mamlakatlar	uchun	“Xab”	vazifasini	bajarish	imkoniyati	katta.	Ammo	geografik	nuqtayi	nazardan,	den-
gizga chiqish imkoniyatlarimiz cheklangan. Bu esa mahalliy mahsulotlarni eksport qilishda ko‘plab qiyinchiliklar-
ni keltirib chiqaradi. 

da tadbirkorlarga keng imkoniyatlar berilayotgani hisobiga eksportyor korxonalar soni yildan yilga ortib, o‘zbek 
brendi ostidagi mahsulotlar yangi bozorlar, hatto Yevropa davlatlari savdo rastalariga kirib boryapti. 

O‘zbekiston uchun Yevropa bozorlari 2021-yildan boshlab ochildi. Mamlakatimizning GSP+ tizimiga a’zo 
bo‘lgani ham katta voqelikdir. Bu tizim O‘zbekistondan eksport qilinadigan 6 ming turdan ortiq mahsulotlarni 
Yevropa Ittifoqidagi 28 ta davlatga olib kirish eshiklarini ochdi. Bu juda katta imkoniyat va unga moslashish, 
talablarni tahlil qilib, standartlarga javob berish ustida ishlar olib borilyapti. Mahalliy eksportyorlarga logistika 
masalalarida kengroq imkoniyatlar yaratish maqsadida yurtimizdagi havo va temir yo‘llari yangi loyihalar asosi-
da qo‘shimcha qulayliklar yaratishga intilmoqda. 

Logistika	 rivoji	 bevosita	 davlatlar	 o‘rtasidagi	 savdo	 aloqalarining	 o‘sishiga	 borib	 taqaladi.	Geografik	 va	
iqtisodiy jihatdan oladigan bo‘lsak, O‘zbekiston Markaziy Osiyoda transport oqimlarining yangi arxitekturasini 
shakllantirish imkonini beradi. 

So‘nggi yillarda mamlakatimiz rahbari Markaziy Osiyoda “Yashil” transport-kommunikatsiya sohasini rivojlantir-
ish tashabbusini faol ilgari surmoqda. Buni o‘zaro hamkorlikda boshlangan katta loyihalar, xalqaro maydondagi 
chiqishlar xronologiyasida ham kuzatish mumkin.

 Bu yo‘llarning zarurligi shundaki, ular transport tashuvlarini ancha yengillashtiradi. Birgina, Xitoy–Qirg‘izis-
ton–O‘zbekiston yo‘nalishining amalga oshirilishi Xitoydan Janubi–Sharqiy Yevropagacha bo‘lgan masofani 
900 kilometrga qisqartiradi, bu 7–8 kunga teng degani. Mazkur yo‘l yangi transport koridorining muhim bo‘g‘ini-
ga aylanadi va u orqali O‘zbekiston Xitoyning nihoyatda katta bo‘lgan savdo maydoniga kirib boradi. 

Qolaversa, “Sharq–G‘arb” loyihasi doirasida O‘rta Yer dengizi portlariga qiyinchiliklarsiz chiqiladi. Vaqt va 
sarf-xarajatlarning qisqarishi eksport ko‘lamini oshiradi. Mahsulotlar belgilangan manzilga o‘z sifatini yo‘qot-
magan holda, belgilangan muddatlarda yetib boradi. Buyurtmalarni tezkor va sifatini saqlagan holda yetkazish 
uchun esa zamonaviy transport infratuzilmasini yaratish zarur. 

Mintaqamizdagi	 tranzit	 yo‘laklarining	 raqobatbardoshligini	 oshirish,	 biznes	uchun	eng	qulay	 tariflarni	 joriy	
etish ham shular jumlasidan. Bularning hisobiga oxirgi yillarda mamlakatimizdagi yuk va yo‘lovchi tashish xizmat-
larida o‘sish kuzatilayotganini ko‘rishimiz mumkin. Masalan, o‘tgan yili barcha transport turlarida yuk tashish 
6,5 foizga, yo‘lovchi tashish esa 2,9 foizga oshgan. Tranzit yuk tashish hajmi esa 10 million tonnadan oshib, 
xalqaro yuk tashishning umumiy hajmi 49 million tonnaga yetdi. Demak, minimal xarajat qilib sifatli va ekologik 
toza mahsulotni optimal variantlarni tanlab istemolchiga vaktida yetkazib berish, bu dunyo bozorlariga chiqish-
ning talablaridan biridir. 

Ekologik talablarga javob beradigan logistikada uchta asosiy mezon, ya’ni iqtisodiyot, ijtimoiy hayot va 
ekologiya barqarorligi nazarda tutiladi. Bu mezon mahsulotlarni yetkazib berishda ularning tabiatga salbiy ta’siri 
bo‘lmasligi barobarida, iqtisodiy tejamkorligi ham zaruriy qiymatga ega. Hatto mahsulotlarni qadoqlashda joyni 
tejashni inobatga olish, foydalaniladigan xom ashyoni qayta ishlash mumkinligiga e’tibor qaratish zarur. Yashil 
logistika jarayoni tizimlarini tahlil qilishning miqdoriy usullari ham rivojlanmoqda va doimiy ravishda takomil-
lashtirilmoqda.

Umuman, bunda barcha jarayon sifatli, ekologik toza mahsulot yetkazib berishga qaratiladi. Raqamli tex-
nologiya va zamonaviy qurilmalar esa ushbu jarayonlarning sifat hamda tezkorligini ta’minlaydi. 

H I S O B L A S H  N A T I J A L A R I  V A  T A H L I L I
Jahon iste’mol bozori yil sayin kengayib boryapti: talabga yarasha taklif ham yuqori. Iste’molchilar bir 

mahsulotning bir necha o‘nlab turlarini tanlash imkoniyatiga ega. Ammo masalaning boshqa tomoni ham bor, 
insoniyat so‘nggi yillarda atrof-muhit tozaligi, bu orqali o‘z salomatligi haqida jiddiy qayg‘ura boshladi. Natijada, 
dunyo bozorida ekologik toza mahsulotlarga talab ortib, odamlar atrof-muhitga kamroq zarar yetkazadigan 
ishlab chiqaruvchilar, sotuvchi va brendlarni afzal ko‘rmoqda. 

Masalan, Markaziy Osiyo–Fors ko‘rfazi transmintaqaviy yo‘nalishidan samarali foydalanish bo‘yicha birga-
likdagi sa’y-harakatlar tashabbusini olaylik. O‘zaro kelishuv asosida birinchidan, Janubiy Osiyoga chiqadigan 
Transafg‘on yo‘lagini tezroq shakllantirish, shuningdek, Xitoy–Qirg‘iziston–O‘zbekiston avtomobil va temir yo‘l 
magistrallarini qurishni jadallashtirish ko‘zda tutilgan. Ikkinchi yirik loyiha Termiz–Mozori Sharif–Kobul–Pesho-
var temir yo‘lining qurilishidir.

Hududlarimizni o‘zaro bog‘laydigan bu yo‘l “Yashil” logistikaning asosiy elementi hisoblanadi. Qurilish loyihasi 
allaqachon qo‘llab-quvvatlangan bo‘lib, hozirda keng ko‘lamli ishlar olib borilmoqda. 

Ishlab chiqaruvchi va buyurtmachi o‘rtasidagi tovarlar havo, temiryo‘l, dengiz yoki avtomobil yo‘li transport-
lari orqali bir manzildan ikkinchi manzilga yetkaziladi. Davlatlar o‘rtasidagi savdo aloqalari ham asrlar davomida 
shu tarzda amalga oshirib kelinmoqda.

Y Quyidagi 1-rasmdan ko‘rinib turibdiki yashil logistika tizimlari qanchalik bir-biriga bog‘liq va ko‘pincha amal-
da ularni ajratish juda qiyin.

Yashil logistika jarayoni

yashil ishlab 
chiqarishyashil sotib olish yashil qadoqlash yashil transport yashil xizmat

qayta ishlash va 
qayta ishlanadigan saqlab qolish ulgurji sotuvchilar chakana sotuvchilar

1 - r a s m: Yashil logistika jarayoni

Ushbu rasmdan ko‘rinib turibdiki, yashil logistika jarayonidan olingan xavf qiymatlarini ham aniqlash va 
ruxsat etilgan maksimal qiymatlar bilan taqqoslagandan so‘ng, xavfni boshqarish strategiyasi ishlab chiqiladi  
va shu asosda xavfni oldini olish, kamaytirish choralari ko‘riladi. Xavfni minimallashtirish, dasturlash vazifalari-
ga	muvofiq	eng	kam	xarajat	va	yo‘qotish	bilan	eng	yaxshi	natijaning	eng	katta	ehtimolini	ta’minlaydigan	maqbul	ye-
chimni muqobil yechimlari to‘plamidan tanlash imkoniyati mavjud bo‘lganda, iqtisodiy xavfni miqdoriy baholashning 
roli sezilarli darajada oshadi.

Quyidagi sabablarga ko‘ra yashil logistika tizimlari samaradorligini oshirish uchun miqdoriy usullarni ham 
qo‘llash mumkin: 

●	tayyor	mahsulotni	ishlab	chiqarish	yoki	tarqatish	bilan	shug‘ullanadigan	deyarli	barcha	firmalar	tomoni-
dan logistika konsepsiyasidan foydalanish;

● korxonalarni rejalashtirish va boshqarish tizimida katta hajmdagi ma’lumotlarni tezda qayta ishlashga 
imkon beradigan axborot texnologiyalari sohasidagi jadal o‘sish;

●	tayyor	mahsulotni	ishlab	chiqarish	yoki	tarqatish	bilan	shug‘ullanadigan	deyarli	barcha	firmalar	tomoni-
dan logistika konsepsiyasidan foydalanish; 

● korxonalarni rejalashtirish va boshqarish tizimida katta hajmdagi ma’lumotlarni tezda qayta ishlashga 
imkon beradigan axborot texnologiyalari sohasidagi jadal o‘sish;

● korxona tomonidan ishlab chiqarilgan mahsulotlarni ishlab chiqarish va sotishda boshqaruv qarorlarini 
ishlab chiqish jarayonida axborot resurslari va texnologiyalaridan to‘liq foydalanish zarurligini anglash. 

● tashqi muhitning noaniqligi sharoitida logistika tizimlarini loyihalash ko‘nikmalarini o‘zlashtirish; 

● savdo va sanoat korxonalari tomonidan amalga oshiriladigan logistika funksiyalari va operatsiyalarini 
optimallashtirish usullari va modellarini o‘rganish;

● logistikada moliyaviy xatarlarni boshqarish samaradorligini miqdoriy tahlil qilishning nazariy va uslubiy 
asoslari to‘g‘risida yaxlit tasavvurga ega bo‘lish; 

● investitsiya loyihalarini moliyalashtirishning turli manbalarini jalb qilishni hisobga olgan holda savdo va 
sanoat korxonalarini investitsion rivojlantirish strategiyasini rejalashtirishdir.

Ishlab chiqarish va eksport ko‘lamining ortishi logistika xizmatlariga bo‘lgan talabni ham oshiradi. Raqam-
larga to‘xtaladigan bo‘lsak, yurtimizda eksportyor korxonalar soni besh yilda 4 ming 500 tadan 7 ming 200 taga 
ko‘paygan. Eksport qilinayotgan mahsulotlar turlari esa 1 ming 500 tadan qariyb 3 mingtaga oshib, mamlakatlar 
geografiyasi	164	taga	yetdi.	Mutaxassislar	O‘zbekistonni	Markaziy	Osiyodagi	asosiy	davlatlardan	biri	sifatida	
eksport imkoniyatlarini yanada yuqoriroq baholamoqda. 

Hozirgi vaqtda logistika sohasida moliyaviy va investitsiya resurslarini boshqarish sohasidagi qarorlarni 
optimallashtirishga qaratilgan ma’lum bir taqchilliklar mavjud. Ko‘p hollarda bu yagona bo‘lmagan yechimga 
ega bo‘lgan vazifadir [5, 6, 7].

X U L O S A  V A  T A K L I F L A R
“Yashil” logistika haqida gap borganida, uni transport vositalari tashuvidan holi tasavvur etish noto‘g‘ri 

bo‘ladi. Chunki, hatto, onlayn buyutmalar ham mijozlarga ma’lum transport turi orqali yetkazib beriladi. Shun-
chaki, mijozlar tezkor, kamjarj va albatta, sifatli logistikaga ko‘proq talabgardir. Buyurtmalarni qabul qilish va 
boshqa jarayonlarning elektron amalga oshirilishi esa ana shu sifatning yanada oshishiga xizmat qiladi. 

jami xizmatlar bozorining 29,5 foizini tashkil qiladi. Mutaxassislar 2030-yilga borib yurtimizning tranzit salohiyati 
4,4 baravarga oshib, 6,04 milliard tonnagacha yetishini taxmin qilmoqda. Shu bilan birga, transport sohasiga 
yo‘naltirilgan investitsiyalarning mamlakat yalpi ichki mahsulotiga nisbatan ulushi 46,7 milliard dollargacha os-
hishi haqida taxminlar bor.

Xalqaro tashkilotlardan birining hisobotiga ko‘ra, hatto, iste’molchilarning 57 foizi tabiat tozaligiga hissa 
qo‘shish maqsadida onlayn xaridlarni tanlamoqda. Logistika, ya’ni, yetkazib berish xizmatlari iqtisodiyotning 
asosiy negizlaridan hisoblanadi. Odatda, bu vazifani transport vositalari bajaradi.

2022–2026-yillarga mo‘ljallangan Yangi O‘zbekistonning Taraqqiyot strategiyasida temir yo‘l infratuzilmasini 
elektrlashtirish darajasini 60 foizga yetkazish va avtomobil yo‘llari tarmog‘ini jadal rivojlantirish, tashqi savdo 
uchun transport tizimida “Yashil yo‘laklar” va tranzit imkoniyatlarini kengaytirish vazifalari ham qo‘yilgan. 

Bu mamlakatimizning jahon bozoridagi rolini mustahkamlab, ishonchli hamkorlar sonini ko‘paytirish, 
“Yashil” logistikani rivojlantirish, eksport ko‘lamini yanada oshirishga keng yo‘l ochadi.

